
Kalyug Ke AvtaarMere Shyam Lakhdatar
Tum Banke Palanhaar Sanwre Rakhna Mera Dhyan
Tum Rakhna Mera Dhyan
Milta Rahe Har Baar Mujhe Tumse Pita Ka Pyar
Dekar Bhai Sa Dulaar Sanwre Rakhna Mera Dhyan
Tum Rakhna Mera Dhyan

Baba Mere Jeevan Mein Chhaya Hai Kaisa Mausam
Jahan Chaaron Aur Nirasha Aur Pal Khushiyon Ke Hain Kam
Main Haara Tu Sahara Ab Tumhe Pukaren Hum
Naiya Hai Majhdhaar Toofan Mein Gum Patvaar
Tum Banke KHevanhaar Sanwre Rakhna Mera Dhyan
Tum Rakhna Mera Dhyan……………..

Suraj Chanda Ke Jaise Do Deep Mere Aangan Ke
Bewaqt Hi Hawaayein Unhe Bujha Gayi Jeevan Se
Ab Andhera Hi Andhera Bas Raha H ai Mere Man Mein
Dukhiyon Ke Daatar Ab Shyam Teri Darkaar
Tum Bankar Ke Mera Parivaar Sanwre Rakhna Mera Dhyan
Tum Rakhna Mera Dhyan……………

Maine Ye Suna Mit Jaati Tere Dwar Se Har Majboori
Tum Saathi Bankar Karte Man Ki Aasheyin Poori
Bhakton Ke Rakhwale Phir Se Hum Se hai Kyun Doori
Kismat Meri Sanwaar Na Bhoolun Tera Upkaar
Ab Arzi Yahi Har BaarS Sanwre Rakhna Mera Dhyan
Tum Rakhna Mera Dhyan……………..

